
Հայաստանի Հանրապետության կառավարության 2021 թվականի դեկտեմբերի 2-ի N 1985-Ն որոշման մեջ լրացում կատարելու մասին Հայաստանի Հանրապետության կառավարության որոշման նախագծի

	ՀՀ արդարադատության նախարարություն
	12.01.2024թ.

	
	N/27.0.01/1247-2024

	1.	Հայաստանի Հանրապետության կառավարության 2021 թվականի դեկտեմբերի 2-ի N 1985-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետում «1.1-րդ» բառերն առաջարկում ենք փոխարինել «1.1-ին» բառերով:
	Ընդունվել է:
Նախագծում կատարվել է առաջարկվող փոփոխությունը:


	2.	Հայաստանի Հանրապետության կառավարության 2021 թվականի դեկտեմբերի 2-ի N 1985-Ն որոշման (այսուհետ՝ Որոշում) 2-րդ կետի՝ նոր լրացվող 1.1-ին կետի համաձայն՝ Որոշման N 1 հավելվածի 2-րդ կետի դրույթներն ուժի մեջ են մտնում՝ «1.1) Հայաստանի Հանրապետության Կոտայքի, Արմավիրի, Արարատի և Լոռու մարզերում՝ Հայաստանի Հանրապետության կառավարության 2015 թվականի մարտի 19-ի N 596-Ն որոշման N 1 հավելվածի V, VI, VII և VIII գլուխներով սահմանված գործա¬ռույթ¬ների մասով 2024 թվականի մարտի 1-ից.»։
Այս առումով, Որոշման 2-րդ կետի՝ նոր լրացվող 1.1-ին կետում «մարտի 1-ից» բառերից հետո առաջարկում ենք լրացնել «, բացառությամբ սույն կետի 1-ին ենթակետով նախատեսված դեպքերի» բառերը՝ նկատի ունենալով, որ Որոշման 2-րդ կետի 1-ին ենթակետով Հայաստանի Հանրապետության Կոտայքի մարզի Եղվարդ, Արմավիրի մարզի Էջմիածին, Արարատի մարզի Մասիս և Լոռու մարզի Վանաձոր համայնքների համար սահմանվում է Որոշման N 1 հավելվածի 2-րդ կետի դրույթները ուժի մեջ մտնելու այլ ժամկետ: Մասնավորապես, Որոշման N 1 հավելվածի 2-րդ կետի դրույթները Հայաստանի Հանրապետության Կոտայքի մարզի Եղվարդ, Արմավիրի մարզի Էջմիածին, Արարատի մարզի Մասիս և Լոռու մարզի Վանաձոր համայնքներում՝ Հայաստանի Հանրապետության կառավարության 2015 թվականի մարտի 19-ի N 596-Ն որոշման N 1 հավելվածի V և VI գլուխներով սահմանված գործառույթների մասով ուժի մեջ են մտնում 2022 թվականի հունվարի 1-ից:
	Ընդունվել է:
Նախագծում կատարվել է առաջարկվող փոփոխությունը:


	3.	Նախագծում բացակայում է «Նորմատիվ իրավական ակտերի մասին» օրենքի         11-րդ հոդվածի 1-ին մասի 6-րդ կետով սահմանված վավերապայմաններից՝ ստորագրող պաշտոնատար անձի պաշտոնը, անվան սկզբնատառը, ազգանունը:
	Ընդունվել է:
Նախագծում կատարվել է առաջարկվող փոփոխությունը:

